
 Regarding need to amend Jhansi Master Plan 2031- laid

 

    श्री अनुराग शर्मा (झाँसी) :            मैं सरकार का ध्यान हाल ही में प्रकाशित झाँसी मास्टर प्लान 2031   में मौजूद
                  खामियों और नागरिकों की चिंताओं की ओर आकर्षित करना चाहता हूँ । पहली समस्या यह है कि मास्टर प्लान

    पुराने डेटा पर आधारित है,             जो झाँसी की वर्तमान जनसंख्या और भौगोलिक परिवर्तनों को नहीं दर्शाता । इसके
अलावा,       योजना में उपयोग किया गया पैमाना (1:50000)      जमीनी हकीकत से मेल नहीं खाता,   जिससे इसे लागू

              करन े म ें कठिनाई हो सकती ह ै । प्रस्तावित भूमि उपयोग जैस े पार्क और आवासीय क्षेत्र,   जनसंख्या की
    आवश्यकताओं के अनुरूप नहीं हैं,  क्योंकि 2021          के मास्टर प्लान से हुए बदलावों का कोई तुलनात्मक अध्ययन

      इसमें शामिल नहीं है । इसके अतिरिक्त, 2021          मास्टर प्लान की कमियों और सार्वजनिक फीडबैक को भी
2031          योजना में नजरअंदाज किया गया है । उदाहरण के लिए,      मौजा नयागांव की भूमि संख्या 814   को पार्क के

     रूप में चिन्हित किया गया है,               जबकि वह एक विकसित के्षत्र है । यह योजना क्षेत्र की वास्तविक स्थिति और
                  आवश्यकताओं की अनदेखी करती है । मैं माननीय आवास और शहरी कार्य मंत्री से निवेदन करता हूँ कि 2021

              के बाद हुए परिवर्तनों का समायोजन करते हुए मास्टर प्लान को अद्यतन और संशोधित करें,    ताकि यह शहर की
         वर्तमान और भविष्य की आवश्यकताओं को पूरा कर सके ।

 


